
Cyclone Arnab ajanga AP nung sen
crore 4,600 takoksa angu: CM Naidu

Train lendong mechi ni mapa nungi
manentsü: Spain transport minister

33 buba Mayangnokcha Awards for Academic Excellence agütsüogo

Nagaland SIR nung tim masüba lir: AICC Observer

Mokokchung, Mongputeni/
October 30 (TYO):
Jangpetkong nüburtemi mapang
talangka nungi kanga dang
yongyaseta aliba Jangpetkong
tsükong lenmang yanglutsü
mapatong tenzüka aotsü asoshi
Jangpetkong  nung aliba
Mungdangtem,yimden yimsüsür
aser lokti balala nungi lenirtem
adenshia tanü Orija Salang
Changki nung telongjem sentong
ka kaogo.

Jangpetkong tsükong
lenmang yanglutsü asoshi
mapatong tenzüka aoba
mezüngbubaren  "Jangpetkong
Road Construction (Phase-1)" ta
sür Jangpetkong nung
tongtipangtiba tsükong lenmang
ya Changki X-Junction nungi
Luyong tashi  kilometer 62 lir aser
tangji mezüng süa Changki X-
Junction nungi Dibuia tashi

Kilometer 20 Phase-1 nungji
inyaktsü aser iba ya mapang
tatakzük küm ana nung
renemtsüla aser ano tanüngbaji
Phase-1 temer kelen ano maneni
inyaka aotsü sentongtem lir.

Tanü iba sentong nung
Hon'ble MLA & Advisor
Transport & Technical
Education Wb. Temjenmenba-i
jembidang Jangpetkong nung
lenmang yanglutsübaji
Jangpetkong nüburtemi
pongmanga aliba asangsang nung
ataloker aser ibaji Jangpetkong
nübur asoshi tesüngmangtsüka
lir, Jangpetkong tsükong
lenmang songtema
yanglutettsübaji shisadangra
Nagaland statehood ngur
mezüngbuba lir ta ashi.

Jangpetkong lenmang küm
40, 50 tejaklen yanglur
alitsüba,saka tangang yanglutetba

yagi asenok küm 40, 50 tangar
sülen lia aruogo, aji oda lenmang
alinung dang terenlok arur,
asenok küm 40, 50 terenlok
makai aruogo, anungji asenok
Jangpetkong nüburtem telen ajak
nung tejakleni aotsü mangdang
yudi ta Temjenmenba-isa ashi.

Küm aika sülen iba lenmang
yanglutsü arur süra asenoki
nungtaka aliba ataloker asünung
iba lenamng yangluba mapang
nung mapa tom nung manentsüsa
nüburtemi iba ya nübur asoshi
temoatsü lenmang lapoker ta
angateta teinyakertem nem
timtem magütsüi tekaraba nung
iba mapa ya renemdaktsür ano
Phase-2-ji kara kara-a tenz
kdaktsütsüsa nungittsüla ta
Advisor Temjenmenba-isa
adenshia aliba Jangpetkong
lenirtem ayongzüka jembi.

(Maneni tapak 8 nung...)

Jangpetkong tsükong lenmang yanglutsü tenzüker

Dimapur, October 30, 2026
(TYO): Nagaland nung electoral
rolls indang Special Intensive
Revision (SIR) nung tim masüba
lir aser sensotem voting rights
kümzüka ayutsü atema tenük
yoktsüla ta All India Congress
Committee (AICC) Observer
Banna Gupta-i ashi.

BJP-i aniba Centre sorkari iba
revision exercise ya political
nükjidongtem atema inyaker.
Congress-i democracy kümzüka
ayutsü aser constitutional rights
tenangzükba lir aser November
1 nü New Delhi nung aliba Red
Fort nung lungkak aitba sentong
tulu ka ayonga agitsü ta Gupta-i
ashi.

"Nagaland nung vote enoktsür
lakh 13.57 lir aser iba nungi
voters aika tenüng agienogo.
Electoral rolls meyipa
reprangshiba ya aibelentem
metongshitsü lir saka chichiba
voters agientsüba masü" ta paisa
ashi.

West Bengal nung voter
tenüng aika mezüngbo agien saka
ashishitepba sülen tanaben
züluok. Rahul Gandhi-ia single
address ka nung voters noklang
aika tenüng züluoka aliba aser
süogo ta shia agienba sülen taküm
aliba tuteta sayuogo ta Gupta-i
metetdaktsü.

Sorkarji koba political party-i
yimsü südir süaka electoral rolls
nung chichiba voters tenüng
ayutsüla aser metemsürtem
agientsüla ya paisa ashi.

Nagaland nung alirtemi
timtem ajurura bangdakpur dangi
aotsü mepishir. BLAs aser Booth
Level Officers (BLOs) ajaki SIR

maparen nung political agenda
kecha nem-a manishidaktsütsüla
ta Gupta-isa ashi.

"Dimapur aser
Chümoukedima district tem
nung SIR sülen Assembly
constituency pungu nung voters
65,257 agienogo" ta Dimapur
District Congress Committee
(DCC) president Kutoho Chishi-
i ashi.

Dimapur-I, II aser III nung
revision masüdang voters ajak agi
1,25,703 liasü saka 89,074 dang
kümogo. Iba ya voters 36,629
agienba lir. Ghaspani-I aser II
nung voters 1,09,941 aliba
81,313 dang kümogo, iba ya
voters 28,628 ajemba lir ta
Chishi-isa ashi.

Voters aika agienba ya süoki
ia bilemtsüba onük lir aser
Nagaland nung alirtem dang
chichiba voters magientsüsa
inyaktsüla. Tanga state tem nung
atalokba ama Nagaland nungbo
matalokdaktsütsüla ta paisa
shisem.

Election ketdangsürtemi
anomaly list nung aliba chichiba
voters ken o tem angadangtsüla
aser corrections nung
yariteptsüla. 2005 mapang
yangluba records nung
metokmeperitem alitsü akok saka
iba ajanga voters tenüng
magientsüla ta Chishi-isa
metetdaktsü.

Paisa India sorkar aser
Election Commission of India
dang Nagaland nung alirtemi
timtem ajurubatem asadangtsü
aser documentary kulitem maliba
atema tenüng magientsü
mepishia metetdaktsüogo.

Dimapur, October 30, 2026
(TYO): October 30, 2026 nü
Mayangnokcha Awards for
Academic Excellence (MAT)
2026 33 buba Presentation
Ceremony agiogo.

Iba sentong ya St. John Higher
Secondary Residential School,
Dimapur nung agi aser MAT nung
Trustee Dr. Kilangwabang
Pongener-i o jembidang alima
melenshiba den külemi shisaliok
melenshia anidaktsü nüngdakba ashi.

Tanü artificial intelligence,
automation, robotics aser tanga
technologies balala adokba putu
nung shisal iok melenshia
anidaktsüla ta pai ashi.

Shisal iok ya kaketshirtem
tatidang asoshi renemtsüba dak
alia asütsüla. Kaketshirtemia
technology ainba sülen
anidaktsüla aser independent
thinking, creativity, empathy o
ethical judgement memeleni
artificial intelligence ya hadir ka
ama benshi tsüla ta Dr.
Kilangwabang-isa ashi.

1990s tetenzüklen lanur telok
ka longjemer Nagaland nung
academic excellence ajungkettsü
aser education system
akangshi tsü atema
Mayangnokcha Award Trust
tenzüka liasü. Mayangnokcha-i
pa taküm piyong Naga nunger
dang sayutsü atema bendanga
agüja liasü aser pa nüngtem nung
1994 nungi item sempettem agüja
arur ta paisa metetdaktsü.

Alima melenshitsü atema hadir
tajungtibaji shisaliok lir ta Nelson
Mandela-i ashi. Singapore-i
shisaliok nung senotsü aika
endokba ajanga linük renloker aser
rongsenketzüng ainer ta Dr.
Kilangwabang-isa tatishitsü bener
arua kaketshirtem ayongzük.

Subject toppers nem senpet
agütsürtem, Nagaland Board of
School Education,
Mayangnokcha'er kinungertem,
sentong amungba reju, award
angurtem, tsüraburtem,
tesayurtem aser sentong nung
shilem agir ajak dang pelar ta
paisa ashi.

Tanü agiba sentong nung
trustee Akok Walling-i
"Excellence with Integrity:
Building Character in a
Competitive World" omen jembi.

Pai sempet angurtem nem
tenüngsang agütsü aser
tsüraburtem, tesayurtem aser
shisaliok rejutemi parnok takok
angutsüsa yaritepba atema pelaba
metetdaktsü.

Academic excellence ya
marks tajung anguba agi dang
masadangtsüla saka taküm nung
takok tuluba angutsü atema
tamendakdak ka asütsüla.
Chichiba excellence ji nisung kati
metetbaji dang masü saka iba
shisatsüji koma angateter aser
loktiliba ajangzüksa koma amshir
ta asüba lir ta Dr. Akok-i ashi.

Taküm atema Isaiah Ability
Higher Secondary School,

Wokha nungi BenchumoTungoe
nem Mayangnokcha Award for
Academic Excellence agütsü. Pa
ya overall topper lir.

Queen Mary Higher
Secondary School, Mokokchung
nungi Imnokila Mollier nem
MAT-Rockdale Award (Ao
(MIL) subject topper) agütsü.

Isaiah Ability Higher Secondary
School, Wokha nungi Benchumo
Tungoe nem MAT-YRSD Award
(Social Sciences subject topper)
agütsü. Iba ya Youth Resources
and Sports Department, Nagaland
ajanga agütsür.

St. Paul Higher Secondary
School, Dimapur nungi
Ikehakpeule nem MAT-TY
Award (Science subject topper)
agütsü. Iba ya Tir Yimyim Daily,
Dimapur ajanga agütsür.

Mezhür Higher Secondary
School, Kohima nungi
Thepfukuolie Mere nem MAT-
EFOM Award (Mathematics
subject topper) agütsü. Iba ya
Education Forum of
Mokokchung ajanga agütsür.

St. Joseph's Higher Secondary
School, Chümoukedima nungi
Keneitseinuo Celine Belho nem
MAT-CEC Award (English
subject topper) agütsü. Iba ya C-
Edge College, Dimapur ajanga
agütsür.

Northfield, Khikha nungi
Neilhou Belho nem MAT-Lenjeter
Award (Agriculture subject
topper) agütsü.

Dimapur, October 30, 2026
(TYO): India kübok state 6- Delhi,
Haryana, Rajasthan, Madhya
Pradesh, Gujarat aser Maharashtra
sendaktepba kilometre 1,386
talang Delhi-Mumbai Expressway
2019 nung ang tenzük saka joko
mapa tatemleni arudar saka
Nagaland nungbo 2013 küm
tenzükba Nagaland Foothills Road
mapatong kecha balaka inyakteta
mali ta NFHRCC-i
metetdaktsüogo.

2024-2025 tsüngda SASCI
kübok Rs. 430.77 crore
lemzüktsüba nungi 1st Phase
ama Rs. 148.5 crore amshiogo
aser tanüngba Rs. 282.27 crore
ji iba working season nung 2nd
phase ama amshitsüla. Ajisüaka,
sorkari 2025-2026 mapang
SASCI kübok 2nd phase agütsür
alitsüba sernung ano magütsü lir
anungji Nagaland sorkar dang iba
working season tsüngda 2nd
phase work orders agütsütsü
mepishir ta Media Cell,
NFHRCC-i sangdong ka nung
ashi.

Peren district kübok Khelma
nungi Mon district kübok Tizit
tashi kilometer 395.9 talang

Nagaland Foothills Road
mapatong ya 2013 nung tenzük.
Iba mapa nung public-i amalitepa
temenok kecha magii ali (40 ft.
width) tenla agütsü aser Naga
political groups-ia tax kecha
magir. Ajisüaka iba mapatong ya
küm 14 tashi metembangteti
dang lir anungji sorkari tekaraba
nung SASCI kübok 2nd phase
work orders agütsütsü
ayongzüker ta NFHRCC-isa
metetdaktsüogo.

Nagaland State ya "Land of
Festivals" ama sangdongba
ajanga asen state nung terenlok
meputepi aliba mekoktettsü.
Benjungbentsü amungba nung
mashishiteper saka asenoki
benjungtem amungdang public
indang timtem aser toushi sorkari
mamadoktsüla. Sen apua
benjung amungba ya shisataka
mapa ka masü, rongsen melii
benjungtepba ajanga state
senpong nung kongshitsü.
"Terenlok tetsüji lenmang lir" ta
ashir anungji Foothills Road
yangluba ajanga rongsen
bendentettsü aser iba jagi
benjungbentsü amungtsü akok ta
NFHRCC-isa metetdaktsüogo.

SASCI kübok 2nd phase work orders agüjang: NFHRCC

Kohima DM-i mamshiba overhead
cables & pipes tem agientsü tuyur

Advisor Yhome-i Naga nunger oral traditions wazüka ayutsü ayongzük

Dimapur, Mongputeni/Oct.
30 (TYO): Nagaland nung
Raising and Accelerating
MSME Performance (RAMP)
Scheme kübok inyakba Udyam
Registration aser FSSAI
Registratoon and Licensing
interventions nung nükjidong
ayuba alemogo.

Iba scheme ya Department
of Industries and Commerce
ajanga Nagaland Industrial
Development Corporation Ltd.
(NIDC) den teka amteper
inyaka Udyam registration
nükjidong 12,800 ayuba nungi
13,676 register asü aser FSSAI
registration and licences
nükjidong 3,000 ayuba nungi
3,423 agia State nung aliba
district 17 prongla nung teyari
agütsü.

Udyam intervention kübok
State indang registration target
shilem 106.8 shi takok nguogo.
FSSAI intervention nunga target
takok anguba ya shilem 114.1
shi alitsü.

Iba den FSSAI intervention
kübok temsüa aliba
beneficiaries 3,051 nem sen 57
lakh meyiptsüogo, anungji

chiyongtsü business registration
aser licensing dak sendakba
nung senotsü tebilemtsü ajemba
nung yarir. FSSAI registrations
and licences nungya basic
registration 3,321 aser State
licences 102 alitsü.

Item maparen ya District
Industry Centres ajanga
Department of Health & Family
Welfare, Nagaland State Rural
Livelihoods Mission (NSRLM)
aser Women Entrepreneurs
Network of Nagaland
(WENN) teyari nung inyaka
liasü. Yamaji lungjemer inyakba
ajanga State tesem ajungalen
enterprises aser Food Business
Operators tem ayimjemtet.

Udyam registration nung
tetsür shilem 48 aser FSSAI
intervention kübok beneficiaries
shilem 73.07 aitsü, anungji
Nagaland nung enterprise
formalization aser food business
sector nung parnoki shilem
agiba ajiteter.

RAMP Scheme ya World
Bank-i yariba Government of
India indang Central Sector
Scheme ka lir aser finance aser
markets amshiba tajungba

kumdakja micro, small aser
medium enterprises toktepba
tashi itshidaktsütsü, institution
tashi itshidaktsütsü aser
enterprise renlokba nung yaritsü
nükjidong lir.

Udyam aser FSSAI
interventions ajanga enterprise
formalisation nung yarir aser
food businesses tem applicable
registration aser licensing
requirements nunga yarir.

Kohima, Mongputeni/Oct.
30 (TYO): Hokulbarnü
Advisor, School Education, Dr.
Kekhrielhoulie Yhome-i Naga
oral traditions, tar nunger otsü
aser lisopur shisatsü tem
zülubanglu amshia wazüka
ayutsü tongtipang ta ashi aser
sobaliba ayak wazüka ayuba
nung otsü ashiba aser creative
writing ajanga tongtipang shilem
agir, ta ashi.

Writers Collective Kohima
ajanga "From Hearth to Page"
omen kübok Don Bosco Higher
Secondary School, Kohima
nung trok buba Nagaland
Literature Festival ayongzükba
sentong nung jembidang, Naga
nunger kenshi oshi ya tejen masü,
kechiaser puti otsü timba tebang
o dang lir, ta Yhome-i ashi.

Tar nunger otsü, akhi alemli
mapang amangba tem aser
yimyakoya nung tangazüktsü
jenti lir aser itemji lanu putu nem
belenoktsütsü nüngdaker, ta pai
ashi.

Pai Greek aser Roman
nunger otsü tejen aser
tamangba yimsütem athishia
item otsütem ajanga sobaliba
yanglushia putu aika amshia
arur ta ashi.

Kaket ken o zülurtemi
tangatetba melenshitsütsüla,
amenoka aliba otsü nung
tasüngdangba alitsüla aser
maitsü balala sayutettsüla, ta pai
ashi.

Naga nunger yimsü,
külemkeja aser lisopur shisatsü
nungya kenshi oshi tsütsü tali
bushiloktsü peria lir aser
nüburtem tajungba nung
angatettsü, ta Yhome-i ashi.

Writers Collective Kohima
tir Vishü Rita Krocha-i sentong
tenzüka jembidang, iba telok ya
2019 küm kenshi oshi jangrar
nisung pezüi Naga nunger kaket
ken o aser otsü ashiba tem
Nagaland Literature Festival
ajanga ajungkettsü nükjidong
nung tentet ta ashi.

Tangbo iba telok nungya
züngsem 11 lir aser
mezüngbuba benjong ya 2021
küm ayongzük aser senotsü
peria meliaka küm shia
ayongzüka arur, ta lai ashi.

"From Hearth to Page"
omen yagi Naga nunger
senmangren tebang agi ashiba
nungi kaket nung zülua adokba
aser digital forms nung amshiba
indang ashir, ta Krocha-i ashi.

Iba benjong yagi zülua aliba

kaket ken o aser temulung nung
rizünga aliba otsü tem
benjongtsü asoshi kaket zülur,
tebang agi otsü ashir aser
performers tem lungjemdaktsür,
ta ashi.

Lai state sorkar dang lanur
asoshi keshi oshi aser artistic
development nung rongsen
indoktsü ayongzük aser iba ama
sentong asoshi rongsen tsütsü
timtem majurudaktsütsüla, ta
Krocha-i ashi.

Trok buba Nagaland
Literature Festival nungya
Poetry, Short Story aser Essay
atema NLF Prizes saya, aser
item atema tenüng 80 dak tema
agüja lir. Item tetoktepba nung
takok angurtem ya iba
benjongmung October 31 nü
tembangba mapang
sangdongtsü.

Kasa sentong nung kaket
pezü sayaa liasü.

Anogo ana benjongmung
nungya kaket, creative works,
chiyongtsü aser tanga osettem
sayutsü asoshi stalls 15
amenoka lir, kong Woods
Publishers, Barweaver, Pen
Thrill, Heritage aser 6th Finger
ama kaket menünger temi
shilem agitar.

Dimapur, Mongputeni/Oct.
30 (TYO): Jila nung
menüngdakba osettsüset tem
agientsü aser nüburtem lendong
timtem balala nungi kumzüka
ayutsü mechi Kohima District
Magistrate, B. Henok Buchem-
i district nung menüngdakba
aser mamshiba overhead
infrastructure ajunga tangsa
agientsü totuyuba tesashi ka
agütsüogo.

Telecom companies, internet
service agütsür, cable TV
operators aser water supply
agencies nem October 29, 2026
nü totuyuba agütsüba ya
tekumdangtsü tatembang
asütsü ta shia parnok indang
utility lines mürektsü mesüra
temerenshi alitsü ta ashi.

Taoba küm November 21
nüa iba ama totuyuba agüja liasü
aser iba totuyuba maneni
nenshia ozüng tesashiba ya
agütsü. Mezüng totuyuba
agütsüba nungbo mamshiba,
senzüka yutsüba overhead
cables aser pipes ajunga
agientsü, tang tamshidak

overhead lines tem technical
standards agi melaba ama
tejung kuma alena ayutsü shia
liasü.

Nüburtem kumzüka ayutsü,
yimti tebour jungdaktsütsü aser
urban infrastructure yimya
shidak nung ayutsü asoshi item
totuyuba ya tongtipang lir, ta
ashi.

District Magistrate-isa iba
dak alia tekumdangtsü balaka
magütsütsü ta jangja-jangja
metetdaktsüogo. Standard
technical guidelines sülen
manidakba cables mesüra pipes
tem ketdangsüri agizüktsü aser
iba maparen inyakba nung
senotsü indokba ajunga
aibelenba company mesüra
agency ajanga menoktsü, ta
ashi.

Service nung timtem
majurutsü aser senotsü senchi
machitsü mechi Kohima District
nung aliba service agütsür
ajunga dang iba totuyuba nung
aliba ama tangsa inyaktsü
metetdaktsür, ta sangdong
ajangasa ashi.

Dimapur, Mongputeni/Oct.
30 (TYO): Kohima District
Magistrate, B. Henok Buchem-
i Kohima Distrcit nung ki o jen
yangluba firms, agencies aser
nüburtem dang tekeraba nung
ki o jen yangluba tesemtem
nembanga ayutsü metetdaktsü.

Tesüiba mapang metetdakja
aliba nenshia October 29, 2026
nü totuyuba ka agütsüba nung,
tang ki o jen teyangludak aliba
tesemtem perimeter hoarding,
debris netting, scaffolding
shrink-wrap, Monarflex sheet
amala amshia nembanga ayutsü
mesüra tapet mera agitsü
metetdaktsü.

Nüburtem anema alitsü,
senzüsemponger aser mapa
inyaker tem kumzüka ayutsü
asoshi item mera ya tongtipang
lir aser aoyi aser jana agi libajen
menentsüba ajema kumdaktsür,
ta ashi.

Item totuyuba sülen
manidaker nem ozüng agi mela
aliba ama tapet temerenshi
agütsütsü, ta District Magistrate
ajanga ashi.

Public safety standards den
lirumedema tangsa inyaktsü
asoshi ki o jen yanglur aser
contractors nem tekumdangtsü
tatembangba amai iba sangdong
ka agütsür, ta ashi.

Kohima district nung ki o jen yangluba
tesemtem nembanga ayutsü metetdaktsür

Nagaland nung RAMP targets alema inyaktetogo

Dimapur,  Mongputeni/
Oct.  30 (TYO):  Bank of
Baroda ,  Mokokchung
Branch nungi pens ion
agizükertem dang November
1 nungi tenzüka November

30,  2026 ta shinung Life
Cert if icate agüjang,  t a
Branch Manager, Bank of
Baroda, Mokokching Branch,
Athew Enah-i sangdong ka
nung metetdaktsüogo.

Pensioners indang Life Certificate meshir

Dimapur, Mongputeni/Oct.
30 (TYO): Nagaland Chief
Minister, Dr. Neiphiu Rio-i
Imkongliba Memorial District
Hospital, Mokokchung atema
Advanced Life Support
Ambulance aser Hearse Van
semzüktsü, koba National
Thermal Power Corporation
(NTPC) Limited, Eastern
Region-II Headquarters,
Bhubaneshwar ajanga
Corporate Social Responsibility
(CSR) inyakyim kübok agütsü
aser district administration-i
ketdangsütsü. Iba sentong ya
Commissioner's Rest House,

Mokokchung nung October 30,
2026 nü agia liasü.

Iba sentong nung CM Rio-i
jembidang National Thermal
Power Corporation (NTPC)
Limited, Eastern Region-II
Headquarters, Bhubaneshwar
ajanga IMDH nem Advanced
Life Support Ambulance ka
aser Hearse Van ka agütsüba
asoshi pelaba lemsatepa liasü.

Ibai pela agizüktsü inyakyim
ka lir aser iba yagi district nung
health services tajungba
akumtsü aser nüburtem anema
aliba tali tajungba akumtsü, ta
pai ashi.

Kasa mapang NTPC-ia
parnok aser state sorkar tsüngta
teka amteper nübur ajangzüktsü
asoshi health services tashi
itshitsü aser yariteptsü
temulungtetba lir, ta osang ka
yoka liasü.

Deputy Commissioner,
Mokokchung, Ajit Kumar
Verma, IAS-i NTPC indang
CSR inyakyim lemsatepba
mapang Dr. Neiphiu Rio-i tanen
makai yariba aser nüburtem
nem service tajungba agütsütsü
asoshi bureaucrats tem
ajungshiba asoshi pelaba
lemsatepa liasü.

CM Dr. Rio-i IMDH atema ambulance aser hearse van semzüktsü

October 30, 2026 nikongdang Uttarakhand nung Chamoli district kübok Joshimath anasa
helicopter ka tsükokba lendong nung asürtem nisung trok nungi parnok pezü- Arun, Pratap,
Shankar aser Nataraj nunger noksa nung angur. Helicopter ji Badrinath nungi Dehradun-i
aoba mapang nung Chai yim anasa tenem nung tsükok.

October 30, 2026 nü NDMC Convention Centre, New Delhi nung Citizens for Democracy
telok nungi züngsemtemi yimtenren lenirtem ama Parliament nung 'Democracy vs Anarchy'
onük nung o entepdang tangokba noksa nung angur.

October 30, 2026 nü New Delhi nung Blind Relief
Association indang 'Diwali Bazaar' tenzüktsüba sentong
nung Delhi Chief Minister Rekha Gupta-i nisung kar den
külemi 'selfie' noksa tangokba angur.

New Delhi, Mongputeni/
October 30 (Agencies):
Hokolbar nikongdang
Uttarakhand nung Chamoli
district kübok Joshimath anasa
Trans Bharat Aviation indang
helicopter ka tsükokba lendong
nung nisung trok süogo.

Helicopter ji Badrinath nungi
Dehradun-i aoba mapang nung
Chai yim anasa tenem nung
tsükoka liasü, aser chopper nung
mena alir shinga mekümzük.

Osangbener den jembidang
Chamoli Superintendent of
Police, Surjit Singh Panwar-i,
"Joshimath nung chopper
tsükokba lendong nungji nisung
trokprongla süogo aser
tasümang ajak ngutetogo," ta
metetdaktsü.

Helicopter ji Badrinath nungi
nikongdang 1:14 ako nung
apusoa liasü, iba sülen Joshimath
Valley adenba mapang nungbo
chopper ji 'track' mesütet aser

Hathi Parvat nung sama.
Tayimtsü tsükokba osang

angashiba sülen State Disaster
Response Force (SDRF), Army,
police aser Indo-Tibetan Border
Police (ITBP) sepaitem iba
tesem jagi yoka liasü.

Osang angazükba agi,
chopper nungji pilot ka den
passenger pongu liasü aser
parnok ajakji Bengaluru nungi lir.
Pilot ji Captain Himanshu liasü
aser passenger ponguji
Prathapa, Arun, Shankar
Gowda, Sudheer K aser H S
Natraja nunger liasü.

Dehradun nung osangbener
den jembidang Uttarakhand
Civil Aviation Development
Authority (UCADA) CEO,
Prateek Jain-i, "Tanü
nikongdang 1:14 ako nung
helicopter ji Badrinath nungi
Sahastradhara Heliport-i apusoa
liasü. Joshimath Valley adenba
mapang nung ajungbena onok

indang tracking system ajanga
chopper ko track mesüteti liasü.
Tang tashi nungbo osang
tejangja mangu saka helicopter
nungji pilot den passenger
pongu liasü. Tang tashi
helicopter aliba tesemji memetet
saka search & rescue teams
yoka Chamoli district
administration den yaritepa
bushidar," ta metetdakja liasü.

Tesülen Joshimath police
post nung Sub-Inspector
Manohar Kanyal-i,
"Nikongdang 2:21 ako nung
Chai yim anasa chopper
tsükokba osangji Joshimath sub-
divisional magistrate (SDM)
nem metetdakja liasü," ta
metetdaktsü.

Osangbener den jembidang
Jain-i, helicopter ji Trans Bharat
Aviation meyong lir, aser iba
osang jangjaba sülen company
indang chopper service ajak
anenogo, ta metetdaktsü.

Uttarakhand nung helicopter tsükokba lendong nung nisung 6 asü

New Delhi,  October 30
(Agencies):  India-EU
tsüngda shishilembaba
tezüngzüktep ka agitsü atema
taküm December ita nung Ato
kilonser Ato kilonser Narendra
Modi-i Brussels semdangtsü,
ta  osang ka ajanga
metetdaktsü.

Iba tezüngzüktep agiba
ajanga India aser züngsem 27
densema aliba European
Union na tsüngda
shishilembaba tesendaktep
tajungba akümtsü.

Modi-i Brussels
semdangtsü aliba osangji
European Council Tir Antonio
Costa-i metetdaktsü.

New Delhi, October 30
(Agencies): Hokolbarnü
Union Home Minister Amit
Shah-i, sangküm Uttar Pradesh
assembly election nung BJP-i
maneni takok ngua
tasembenbuba sorkar arura
party-i Uniform Civil Code
(UCC) ozüng benoktsü, ta
metetdaktsü.

Lucknow nung BJP nung
inyakertem den jembidang
Shah-i, BJP-i maneni state nung
sorkar akümtsü, ta metetdaktsü.

"Tangbo kodang sorkar
tasenba kümdir Uttar Pradesh
nung UCC ozüng benoktsü.
UCC ozüng ya state aika nung
benoka lir," ta pai metetdaktsü.

2027 Assembly elections
atema renemshiba mapang ka
nung pai iba o ya jembiogo.

Shah-isa party nung
inyakertem dang telung nung
mangatettep ajak toktsür
maneni state nung sorkar
akümtsü nükjidong nung
inyakang, ta ajungshi.

Linük temzüng nung Arrla 44
kübok Directive Principles of
State Policy ajanga state tem
dang sensotem atema Uniform
Civil Code benoktsü shia lir.

India nung 'Personal laws'
teimbaka yimsü nung ajemdaker
renemba ozüngtem lir, ajisüaka
mapang shia BJP-i senso ajak
atema ozüng kasa asütsü
benoker aser UCC ya party
atema tongtibang onük ka
kümdaktsür.

India nung UCC mezüng
benokba state ji Uttarakhand
(2025 küm) lir, iba denji külemi
BJP-i yimsüsüba state tem-
Gujarat, Assam, Rajasthan aser
Maharashtra nunga UCC
benoktsü atema
inyaksangshidar.

Shah-i party nung
inyakertem dang, election nung
takok angubaji lenirtem ajanga
masü saka party nung
inyakertem ajanga lir, anungji
pei melung masüba ajak toktsür
sangküm agitsü aliba election
nung ang rangloker inyakang, ta
ajungshi.

Hokolbarnü iba senden
nungji Uttar Pradesh Chief
Minister Yogi Adityanath, BJP
state Tir Pankaj Chaudhary aser
Deputy Chief Minister Brajesh
Pathak nunger den minsiter tem,
MP tem aser MLA tem aika
densema liasü.

Matrevu (Andhra Pradesh),
October 30 (Agencies):
Hokolbarnü Andhra Pradesh
Chief Minister N Chandrababu
Naidu-i Cyclone Arnab yipru
ajanga state nung takoksa
anguba osang Centre sorkar
nem metetdaktsüogo.

Iba yipru ajanga state nung
sen crore 4,600 shi jenjang
takoksa nguogo, ta pai
metetdaktsü.

Paisa iba yipru agi kongshiba
kibongtem, aluyimertem aser
angopurtem dang sorkari teyari
agütsütsü, ta nangzük.

West Godavari district nung
cyclone shelter ka semdangba
sülen osangbenertem den
jembidang Chief Minister-i,
"Arnab yipru ajanga
teraksatsübaji sen crore 4,600
jenjang lir, ta mezüng
asadangba ajanga jangjaogo.
Onoki iba report ji Centre nem
metetdaktsüogo aser iba yipru
agi kongshiba kibongtem,
aluyimertem aser angopurtem
ajak nem teyari agütsütsü atema
onoki inyaktsü," ta metetdaktsü.

Iba yipru lendong nungi

kümzüktsü atema maparen aika
inyak, ajisüaka nisung tenet
süogo aser mangyimer kibong
shia nem sen lakh pongungu (5)
teyari agütsütsü, ta Chief
Minister-isa metetdaktsü.

Iba yipru ajanga electric
indong 15,000 dak tali lao, West
Godavari kija nung süngdong
12,000 dak tali lao, iba denji
külemi alu nung aonsotsü aika
raksatsüogo, ta pai ashi.

Paisa aluyimertem dang, alu
nung takoksa anguba
asadangba sülen aluyimertem
nem teyari agütsütsü, ta
metetdaktsü.

Sorkari takoksa anguba
angopurtem nem-a teyari
agütsütsü, ta pai metetdaktsü.

Naidu-i, Hokolbarnü PM-
Kisan Annadata Sukhibhava
scheme kübok aluyimertem
nem tanabuba shilem- sen 7,000
inoktsüogo, ta metetdaktsü.

Osangbenertem den jembiba
sülen Naidu-i cyclone shelter
nung jenoka alirtem nem jang,
menjang, totzü, alo aser
nüngdakba teyari oset balala
lema agütsü.

Canada nung Montreal
Council on Foreign Relations
sentong ka nung jembidang
Costa-i, "Iba tezüngzüktep
agitsü atema Ato kilonser
Modi December  ita  nung
arutsü," ta metetdaktsü.

India  aser  EU-i iba
tezüngzüktep agitsü atema ken
o jembiba ajak taküm küm
tetenzüklen renema liasü. EU-
Canada summit nung adentsü
atema Costa tang Montreal
nung lir.

India-EU tezüngzüktep
ajanga nütsüng billion 2 dak tali
aliba market sendakteptsü.
India-EU ya alima
rongsenkettzüng shilem 25 shi lir.

December 17 nü Brussels
nung European lenir tem
senden amentsü jelia  Ato
kilonser  Modi-i Brussels
semdangtsü imlar.

Tesüiba küm ishika tsüngda
India aser  EU tsüngda
shishilembaba jenjang tajungba
kümdar. 2024-25 küm India-
EU tsüngda shishilembabaji
dollar sen billion 136.54 liasü;
India nungi export asübaji
dollar sen billion 75.85 liasü
aser EU dang nungi import
asübaji dollar sen billion 60.68
liasü. Iba dak alia 2024 küm
India aser  EU tsüngda
services shishilembabaji dollar
sen billion 83.1 liasü.

PM Modi-i Brussels semdangtsü; India-EU Trade tezüngzüktep agitsü

Uttar Pradesh nung UCC benoktsü: Amit Shah

Cyclone Arnab ajanga AP nung sen
crore 4,600 takoksa angu: CM Naidu

Asayamung junga ayongogo

Nagaland nung aliba district-tem rongnung
football asayatepba mung tulutiba  Dr.T.Ao
Trophy- Inter District Football Championship

Mokokchung nung kanga takok ngua ayongzükba asoshi
kanga nümadanga bilemer. Adangji, Mokokchung ta
süaka, iba asayamung ya Mokokchung town nungbo
masü saka tatsüka pilar Renpo Lu Sports Complex,
Ungma nung ayongzüka mungogo aser ano ajiang
tajungba liasü, kechiyong Mokokchung town nung iba
ama asayamung tulu ayongzük ka asünunga,
Mokokchung town nung gari nungtepa ayuba agi shinga
kechaia moutet timtem ajurula. Ibaji bilemdang,
Mokokchung town nungi pilar asayadak tajung
yangluybajiang teti asoshi tajung asütsüsa yanglutetogo
ta yimsüsür aser ketdangsertem dang pelar aser
asayamung menepa asayadak yangluteta asayamung
takok ngua amongba asoshi Mokokchung District
Football Association nema tenüngsang agütsür. Taküm
küm asayaba Dr.T.Ao football asayamung yabo taoba
kümtem asayaba dang nungi tongtibangba, 25 buba
asayamung Silver Jubilee küm liasü aser jubilee mung
shizüka kecha rongrongshirong aser timtem lendong
mataloki lungsutepa mungogo. Adangji,  akhi
Mokokchung nung asayaba football asayamungtem
indang bilemdangra, asayartem rongnung masü saka
tereprangertem rongnungang rarabangsen adoka topur
mejungi atemba anogotema liasü. Ajisüaka, tang Dr.T.Ao
football asayamung  yabo benjong tulu amunger ama
nübortem aika adenshia reprangtepba nung ya , talisa,
lanurtem rongnung temelenshi tajung tuluka angur. Aji
oda, pei lushi nung Naga nunger ajak adenshia asayar
asünungji, iba khuret bena Ungma yimtenia yimyim
tajung takang agütsüba agi, iba akhüm nung football
benjong temenungratsüka sünepsünepa temogo.
Mokokchung town ya Nagaland anüdok-anülulen na
prongla asoshi tiyong nung amenoka lir, anungji aji
meteta tang amaji asenoki sentong tulu tajung
ayongzüka katetra, tarurtem asoshia tajung aser asenok
asoshia tajangzük asütsü. Adangji, asayamung ama
tangalen nungi nisung aika adenshia amungtsüsa
ayongzüka sentong nükjidong ya lisopurtema senotsü
nung ajangzüdaktsütsü asoshi bilema ayongzüker. Aji
oda, sentong ayongzükertembo tebelemang kanga
belemtsü saka lisopurtembo asayamung reprangi
arurtem dang tzü, süngo aser chiyongtsü kisüng ayokba
nunga senotsü aika ajangzüktsü. Iba denji ano aruagi
asenok yimti nung anenzüka ayipba, chiyongba aser
gari nung senzüba ajunga taaji asenok angutsü. Ibaji
rajema tangarbo iba ama tangalen nungi nisung aika
arua amungtsüsa ayongzüba sentong mapangbo yimtia
kanga topur junga yanglur aser mapang endoka pelatepa
amungtsüsa sentong balala renemer atar. Iba amaji
asenoka tang Dr.T.Ao football asayamung nung nisung
aika senotsü aika aa alitsü imlar. Ashiko, temulung nung
bilemaka, rongsen maliba agi bilemba amabo
merenemtet alitsü südi, iba jagi Mokokchung town nungbo
police point dena tangar dang sayutsüsabo masüba tia
ka nung nguogo. Adangji, asayamung asünungji koma
ayongzük ta asüba dang nungibo, ano shirnoki akok ta
asübajisa tongtibangba lir. Aji oda, football ama asaya
yabo mapa temerang inyakba den kasa lir, anungji
meranga inyaktsüla, timtem aremtsüla aser
machimajemtsü nungi pilatsüla. Joko, tanü putu nungbo
asaya ajak ya taküm lia aotsü inyakba mapa kümogo,
anungji mapang endoka asayaba asaya ka masü saka
football metsüba agi takar küma kibong mesütsüba mapa
ka kümogo. Iba tangatetba nung, Nagaland government-
i Dr.T.Ao football asayamung nung takoker nem agütsüba
senpet sen yabo sen crore kabo asütsüla. Ibai asenok
state akhüm aser tasayartema tasaya langa asütsü.

Arogo nung rongsen ketdangsüba inyakyim
L. Kika  Pongener.

(Yashi adok nungi...
Yisu alima nung alidang, pai pa sulen anidakertem den sayutsüngi

dang; o entepba agi jembiba agür. Mathi-25:14-30 nungji
züngra...."Kibur kati kilir ka nem sen mori pongu, ka nem ana, aser
ka nem ka, ta nisung shia nem pei akokba yari agütsü aser pa aein-i
ao. Sen mori pongu agizükbai oa aji agi shishia; sen mori pongu
ajangzük; mori ana agizükba-ia mori ana ajangzük; saka shibai mori
ka agizük pai ali tur miima ayu. Mapang talangka lir külen kibur arur
parnok den züngdangtep; aser mori pongu agizükbai ashi...."Kibuba
nai kü nem mori pongu agütsü ano ni mori pongu ajangzükogo. Pa
kiburi ashi, Lanlia tajung aser temulung alemba kilir; oset ishika madak
ni ne dak temulung lemteta liasü; ni na oset aika madak kibur
kümdaktsüdi. Ano mori ana agizükba-ia ashi...."Kibuba nai kü nem
mori ana agütsü, ni ano mori ana ajangzükogo". Lanlia, tajung aser
temulung lemtetba kilir; oset ishika madak ne dak temulung lemteta
liasü, ni na oset aika madak kibur kümdaktsüdi. Aser sen mori ka
ajangzükbai ashi...."Kibuba na tetokdak nisung; kong nai maten angji
arur, aser kong nai meperok angji bendener". Aser ni ne sen mori ali
nung miima ayu; ajiang ne meyong kechi aji nai angur. Pa kiburi pa
dang ashi...."Tamajung aser azümesen kilir"....ta ashiba angur. Asenok
danga Tsüngremi lanlia kilir tajung ta ajatsüsa tenzüker asü koda
tenzüker....???

Ano Luke-16:1-8. nungji züngra...."Takar nisung ka aser par temaba
kilir ka liasü, aser pai kibur rongsen ochimashi laludagi ta pa aija
tangar kari par kibur dang ashi; aser kibur-i temaba kilir-ji ja-a pa
dang asüngdang....Ne indang ni angashiba ya kechi  ?  Ne mapa
züngdanga sayuang....Kechiaser temaba kilir mapa nai joko
meinyaktettsü. Aser temaba kiliri pei temulung nung ashi....Kü kiburi
kü dak nungi temaba kilir mapa agizükra ni kechi inyaktsü  ? Idangji
temaba kilir jagi....Sentsüh-tsüh'er ajakji ka-ka pa dangi
jaa....Mezüngbuba dang ashi, nai kü kibur nem agütsütsü sentsüh
kwika tsüa lir ?  Pai ashi, totzü tatakzük noklang ka....Aser pai pa
dang ashi, "Ne tezüngzüktepba kaket nung yakta (50) züluang". Aser
pai tanabuba dang ashi, na-a sentsüh kwika lir ? Pai ashi tsük tatakzük
noklang ka....Pai pa dang ashi, "Ne tezüngzüktepba kaket nung tir
(80) züluang". Aser pa kiburi kodang züngdangtep....Ochimashiba kilir
tenung asang; kechiaser pai tasa ka-a inyak. Iba temaba kilir-i kibur
dang sayutsü balaka.....Saka pa agitsü balaka mimzüka ayu. Anungji
par kibur tsüngdangbo pa temeden angu....Saka pa mapaji Tsüngrem
tsüngdangbo temeden mangutsü. Asen mapa ajakji Tsüngrem
tsüngdang temeden angutsü asü mangutsü (?) Ibaji  tongtipangba
lir....Iba temaba kilirji nisung tsüngdangbo ochishir amai; saka
Tsüngrem tsüngdangbo ochimashi kilir ka liasü.

Tanü arogo nung tenzüker karbo iba temaba kilirji mesuka angudang
kanga aoksar.....!!! Tanü putu nung arogo kar nungbo tenla aruba sen
nungi karbo mimzüka yur;  lokti-i memeteti; mesura Audit nunga
mesayu ser telung nung miima amshia alitsü akok....!!! Mesura toklang
tenzüker karibo iba amaji amshitsüba jangra-a alitsü akok. Aji oda,
iba ama balaka agiteta amshitsübaji nisung tsüngdangpo shitak amai
asütsü akok.....Saka Tsüngrem tsüngdang temeden angutsü asü
mangutsü....??? Aser asen mulungjang-ia aitsütsü asü maitsütsü....???
Ano arogo kar nungbo arogo nungdak balala atema sen sanction asüba;
kechi sanction suogo aji ojang dang; tanüngba meyipa bener arutsü
nungdak mali....Iba amaji lalushiponga amshitsü atema inyakyim lateta
ayuba aser iba amaji amshiba angazükdang kanga aoksar....!!! Aji oda,
Khristar arogo rongsen tanüngba meyipa bener marui amshiba dangji;
lalushipongba ta ashitsü aser lalushipongbaji temenen asütsü. Aji
oda, arogo nung tenzükertemi pei nem nungloktsüba mapa koda
inyaker (?) Lanlia, kilir tajung ta ashitsüsa inyaker asü (?) Mesura
ochimashi kilir ta ashitsüsa inyaker....??? Asen mapaji nisung
tsüngdangbo shitak amai asütsü mesura nisungibo mangutsü
akok....Saka Tsüngrem-ibo asen mapa ajak sadakjema
ngudar....."Nisunger lenmang shiaji pei nukdangbo shidak; saka
Kibubai temulungjang odanger" (A.Shin-21:2). Asen mapaji asen
nukdangbo shidak asütsü akok....Saka  Tsüngrem tsüngdang temeden
angutsü asü mangutsü....???

(Maneni asüng adok nung...)



Temoatsütem - Khrista tekolak
"Saka temeim nung ochi jembia ajak nung Pa dak
asenok aintsü, Paji tekolak, oda Khrista, aser Pa

dak nungi temang... temangji peisasa temeim
nung ina tain kümdaktsür" Efesa 4: 15.16.

Meimchir temang nung asameyang aser
tebilemba ajak tekolak nungi agütsür.
Kongshiba metetba , menemtetba, angashiba,
menakdangba item ajak jagi temang junga
aliba nung yarir. Parnoki kümdangdaktsür,
aser ajung majung tendanger.

Khristaji Pa temang arogo nung tekolak lir.
Tekolak ajanga temang anema alitsü ajak
agütsür.  Tekolaki meyarira, tenarongi temang
nem osangtsüsang chiyungtsü agütsütsü
makok. Tekolak medeni temang tenük telen
kechai-a mapa kecha meinyaktet.

Temang nung tenüklen ajaki pei mapa shitak
inyakba ajanga asenok temang indaktsür.
Tepokboki temang shilem ajak nung mopung
agütsür. Temulungjangi temang shilem ajak
nem azü agütsür. Tezüi (nerves) tashi
metetdaktsür. Saka katia tekolak den
mesendaktepi pei mapa inyaktsü makok.

Tsüngremi meimchir temang aser Khrista
temang anapronglaji yanglu. Tenük telen shiai
temang asoshi inyakba ama, tamanger shia
Khrista temang arogo asoshi inyaktsüla aser
alitsüla.

Ministry balalai Global Bible Month nung Lai azüngtsü ajungshir

Linük 10 nung Khristantem reshi-
kangshi tamajungba kümogo: ACN

New York City nung aliba Times Square nung YouVersion Bible App aser Global Bible
Month campaign dak sendakba digital boards sayaba noksa nung angur.

October 30,  2026: Bible
apps aser ministry balalai alima
nung tamangertem dang Global
Bible Month (November) nung
anogo shia Lai azüngtsü atema
tayongzükba agütsür.

Walmart, Hobby Lobby aser
YouVersion Bible App-ia pei
taküm nung Lai azüngba ya
tiyongtsü kümdaktsütsü atema
nüburtem ajungshir.

Laishiba süaka digital app
nung süaka November  ita
piyong anogo shia Lai azüngtsü
atema ministry temi ajungshir.

YouVersion Bible App
tentetsang Bobby Gruenewald-

i, 2026 campaign nungbo alima
nung tongti yimtitem kar nung
nisung aikati angutsüsa
Tsüngrem O sayatsü, ta
metetdaktsü.

Paisa, "Onoki anogo 30 nü
Lai azüngtsü atema sentong
renemogo. Yamaji ozü
partners-a aikati Global Bible
Month atema sentong balala
renema alitsüa akok. Onoki
Times Square, New York City
aser Piccadilly Circus na nung
aser alima tesem balala nung
Tsüngrem O sayatsü," ta ashi.

'30-Day Bible Challenge'
nung nisung million aikati

shilem agitsü, aser  nai-a
Laishiba aser Bible App nung
anogo 30 nü anogo shia Lai
azüngba nung shilem agitsü
akok.

Khristan organizations aser
Arogotemia anogo shia Lai
azüngtsü atema züngsemtem
ajungshia  onüktem
lemsateptsü.

Pastor tem aser Khristan
lenirtemi Global Bible Month
Website mesüra Life.Church
Open Network ajanga Lai
azüngtsü sentong aser
sayutsüngiba onüktem
agizüktsü akok.

October 30, 2026: Tan ita
Uganda linük nung
obendanger kati 2024 küm
Khristan sayutsüngir  ana
tepsetba ken o nung Muslim
nunger pongu aija parnok ajak
nem tasüba temerenshi
obendang agütsüogo.

Iba dak alia Khristantem
tepsetba tesem nung liaka police
nem osang memetetdaktsüba
atema Muslim nunger asem
nem-a tasüba temerenshi
obendang agütsü.

2024 küm August 19 nü
Uganda nung Namayingo
District  kübok Bukewe
Central yim anasa Muslim
nunger pongu jagi sayutsüngir
ana- Robert  Baguma aser
Moses Okech na dak azükba
sülen lung agi onseta südaktsü.

Lake Victor ia
tzüyimkümlen sayutsüngir ana
jagi ita asem tashi angopurtem
den Khrista  osangtajung
lemsatepa liasü.

October  07,  2026 nü
Iganga High Court  nung
Justice David Batema-i
sayutsüngir ana tepsetba ken
o nung Muslim nunger pongu-

Musoke Yakuti,  Kabwiso
Mairadi, Talisuna Muzaham,
Wandera Kalimu aser Nyanga
Latifu nunger nem tasüba
temerenshi obendang agütsü.

Baguma aser Okech nati
angopurtem ajurua
sayutsüngitsü atema aoba
mapang nung len tom nung
Muslim nungertemi tena dak
azükba sülen lung agi onseta
liasü.

Tenük kuli alirtemi ashiba
agi,  "Muslim nungertemi
sayutsüngir ana dak azükba
mapang nung tena dang 'nenok
mamangertem, kechiba
nenoki ozü nisungtem anisar.
Tanübo Allah Tsüngrem tashi
sayutsü atema onoki nena
tepsettsü. Kechiba nenok ozü
yimdaki arua ozü nisungtem
anisar, iba tesem ya Muslim
nunger tesem ta  nenoki
memetet asü' ta shia liasü."
Islam yimsü toktsür Khristan
yimsü agizüker tetsür kati item
ajakji kuli süa anguba sülen lai
pastor nem iba osangji
metetdaktsü, iba sülen pastor-
i kasa anogo nungjisa Iganga
police station nung ken o

benok aser ita ana lir Muslim
nunger ajak apu.

Muslim nunger  kar ibo
Baguma aser Okech nati auya
ta  tena nem tai tonglokja
tepset, ta metetdakja liasü.

Iba ken o ya küm ana tashi
angadanga aruba sülen tesüsa
court-i Khristantem nem ochi
obendang agütsüogo.

Iganga nung aliba Arogoi
awatsüng tzüküm nung
angopurtem den Khrista
osangtajung lemsateptsü
atema sayutsüngir ana nemji
mapa nunglokja liasü.

Court-i obendang agütsüba
sülen osangbener  den
jembidang pastor-i, "Court-i
aibelenertem nem temerenshi
obendang agütsüba atema
onok kanga pelar. Parnok
temerenshi angutsü kanga
tetemsü, kechiyong Kibuba
nung ozü adianu ana dang
parnoki taochi mesayui kanga
mejungi tepset. Iba tatalokba
mapang nungi onoki iba ken o
angadangba ajak mita aruogo
aser tang tesüsa court-i ochi
obendang agütsüogo," ta
metetdaktsü.

October 30, 2026:
Khristantem reshikangshiba
linük 18 asadangba nungi linük
10 nungbo Khristantem
reshikangshiba ano tamajungba
dang kümogo, ta Khristan
melungtet telok Aid to the
Church in Need (ACN)-i
metetdaktsü.

October 27 nü ACN-i
'Persecuted and Forgotten?' ta
asüba report ya sangdonga
liasü.

Tesüiba küm ana tsüngda
China, Nigeria, Pakistan,
Burkina Faso, Iran, Nicaragua,
Syria aser North Korea
densema linük 10 nungbo
Khristantem reshikangshi ano
tamajungba dang kümogo, ta
report nung shia lir.

Item linüktem nung
Khristantem million aikati pei ki
toktsür jenshiogo. Nigeria kija
nunga Khristan million 1 tesem
balala nung jenshiogo.

Osangbener den jembidang
ACN UK Press & Public
Affairs nung tongti, John
Pontifex-i, "Khristantem ya
anüolen aliba linüktem den
sendaktepa lir, ta züngshia
Khristantem sempar, ibayongji
Khristantem anema inyaker.
Nai anüolen alirtem anema
meinyaktettsü, ibayongji
Khristantem anema inyaker.
Ajisüaka item linük nung

Khristantemji yimtenren den
sendaktepa mali," ta
metetdaktsü.

Burkina Faso nung Islamic
teloktemi linük shilem 40 bo
amokbangogo, aser tesüiba ita
12 tsüngda iba linük nung aliba
Arogo ka nungibo nisung 2,000
jenshiogo.

2011 küm nungi tenzüka
Syria nung Khristan nütsüng
shilem 80 agi tajemba kümogo,
aser iba linük nung Khristantem
meshimeshia samatsüsa lir, ta
Arogo lenirtemi metetdaktsü.

ACN-i, alima nung
Khristantem alitsü atema region
tamajungtibatem rongnung sub-
Saharan Africa densema lir,
aser 2026 Global Terrorism
Index temaba linük 10 nungi
linük 6 bo Africa nung lir, ta
metetdaktsü.

"Tamalenbo Islamic telok
balalai timtem agütsüba
tiyongtsü tesemji Middle East
liasü, saka tangbo sub-Saharan
Africa ya-a tiyongtsü tesem ka
kümogo," ta report nung shia lir.

ACN-i nüburtem dang
'Article 18 petition' nung sign
süang ta mepishia metetdaktsü.
Iba petition ajanga UN aser UK
sorkar dang alima tesem balala
nung yimsü temeden wazüka
ayutsü aser yimsü temeden ya
foreign policy ka kümdaktsütsü
mepishia lir.

Sayutsüngir ana tepseter 5 nem tasüba temerenshi obendang agütsü

AO OSHI ANGAZÜKDAK:
TANÜ ANGAZÜKTSÜBA OJANG

Popapoklem
(n) tajazü, mejangja ser nung yakta sangdongba (restless and

rumour monger)
* Lokti nung popapoklem nisungi lendong adokdaktsür.

Pipit
(adj) zülazüshia, sepshishir (loose)
*  Ni shiranger külen longpant ajak pipit aküm.

OLONG  PAITEP # 7695

TIPLEN :
1. Tesangra, 5. Mungo, 7. Kisen,
8. Salem, 12. Semki, 14. Kilem,
15. Kensü, 16. Sangpang.

LANGTSÜNGLEN :
1. Temesen, 2. Raksa, 3. Aon, 4. Aso,
6. Nile, 9. Alizüng, 10. Omen,
11. Lemta, 13. Ola, 14. Kin.

NAI-A YA METETTER MA

Guatemala City nung chefs telok kati 'largest
fiambre salad in history' indang Guinness World

Records naroküm nguogo.
Parnoki shi aser aonsotsü tons 2 tema (1,814 kg)
amshia fiambre yanglua liasü. Iba sentong ya All

Saints Day aser All Souls Day (November 1 aser 2)
matongdang ayonga agiogo. Guatemala nunger

sobaliba nung item anogo ana matongdang fiambre
amshir.

LANGTSÜNGLEN
1. Tenüng maja (5)
2. Süngdong ali nung enok

(_ _ _ m) (3)
3. Aika (5)
4. Nedi tebutsü dang ajar (3)
5. Semer anasu (5)
6. Suoshi junga masem (5)
7. Temalen nungi marur (5)
8. Iba sülenbo mali/maka (5)
14. Süngjang agizük (5)
15. Ajak osepogo ta ashiba (6)
17. Aotsü mela (6)
18. Sü agi meyibanga (5)
20. Araktsü amshiba tapu ka (2)
21. Ozu telok ta ashiba (4)
23. Mezüng züngya (2)
26. Memerüker temang nung

 aliba (2)

TIPLEN
1. Makora (6)
7. _ _ _ ai (3)
9. Shirangba tamajungba

akümba (8)
10. Nijai/ kijai masü (6)
11. Nü nung inokba süng (3)
12. Tepu senmang ayoksang (4)
13. Ola tatok/tasaden ta ashiba

(6)
16. Kenü nung iba yimti meyanglu (3)
19. Pa meyong küma (4)
20. Yim anasa aliba tesem (5)
22. Timtem/ kangshi (6)
24. Densema ta asüba (5)
25. Kechi amala ta asüngdangba

(4)
27. Atakatem ato (3)
28. Kü indang asütsü ta küma

ayuba (5)

Guwahati, October 30, 2026
(Agencies): Tawang
Marathon 2026 nung Assam
nung amenoka aliba artist
Michael Mili-i black-and-white
sketch ka kanga sapua
reprangtep aser nüngtugu
kümogo.

Iba noksa ya Tawang nung
yangluba lir aser Buddha
kürakyanglu ka kübok tetsür

asemer ka sayur. Iba sketch ya
Mili indang 'Soul Canvas' series
nung shilem ka lir aser pai brush,
pen mesüra stylus mamshii pa
temeyong agi dang noksatem
yanglur.

Mili-i arishi küm 14 asüdang
nungi cartoon yanglutsü tenzük
aser pa arishi küm 15 asüdang
India nung youngest
professional cartoonist aküm.

Pai yangluba cartoons aser
illustrations aika local aser
national publications nung
adokogo.

Tawang Marathon ya
October 24, 2026 nü Gyalwa
Tsangyang Gyatso High
Altitude Stadium nung amung.
Iba sentong ya Arunachal
Pradesh sorkari Indian Army
den yaritepa ayongzük.

Assam artist Michael Mili-i yangluba sketch kanga saputeper

Guwahati, October 30, 2026
(Agencies): Bhutan-i alima
yimjung atema Jangchub
Chortens ta ajaba Buddhist
stupas 108 yanglutsü. Iba ya
Mindfulness City kübok
Gelephu nung Mao Chhu ayong
anasa kilometer 12 nung
yanglutsü.

Iba mapa nung volunteers
aser construction workers 4,000
shi kati shilem agitsü aser
November 1 ayaterm nungi
tenzüktsü aser ghonda 14
tsüngda yangluzüktsü.

Iba sentong nung nisung
lakh 1 tema arua shilem agitsü
imlar. Linük 20 tema nungi
tourists, investors, diplomats
aser Buddhist monks-i shilem
agitsü.

Iba sentong atema Assam
kübok Chirang district nung
India-Bhutan corridor anasa
maparen inyaktsü tenzükogo.
Iba tesem nung Bodoland
Territorial Council (BTC)
administration-i Samthaibari
aser Dadgiri nung international
border tsüngda senzüsenbongba

nung yariteper.
Chirang district

administration-i Gelephu den
Samthaibari sendaktepba
kilometre 40 shi lenmang nung
special security renemogo.

BTC administration-isa
Samthaibari aser Dadgiri nung
welcome gateways ana
lapokogo aser item ajanga
Bhutan-i aoertem pelaa
agizüktsü.

BTC tanishir Hagrama
Mohilary-i Bodbarnü welcome
gateways ana lapoktsüogo.

Aizawl, October 30, 2026
(Agencies): 2028 tashi nung
Mizoram State University
(MzSU) lapoktsü aser state
sorkar i tongtipang
appointments renemtsü
meratem agidar ta Higher and
Technical Education Minister
Vanlalthlana-i ashi.

Sorkari MzSU atema vice-
chancellor aser registrar

shimoktsü maparen tenzükogo.
Ajisüaka nominee kati tenüng
meyipa agiba ajanga search
committee tasen tentetogo aser
tang iba mapa teinyakdak lir ta
Vanlalthlana-i ashi.

March 4, 2025 nü state
assembly nung Mizoram State
University Bill agizükogo aser
iba university ya Aizawl nung
lapoktsü lemzükja liasü.

Ajisüaka, administrative aser
tanga onüktem ajanga sorkari
university ya Lunglei-i belentsü
lemtet aser taküm February ita
assembly session nung Bill ano
tanaben agizüka liasü.

Sorkari university atema
mapa 71 adokogo aser 21 nung
shimoktsü atema temelaba
agütsüogo ta Vanlalthlana-i
ashi.

Bhutan-i ghonda 14 tsüngda Buddhist stupas 108 yanglutsü

2028 nung Mizoram State University lapoktsü: Minister Vanlalthlana

Train lendong mechi ni mapa nungi
manentsü: Spain transport minister

METONGSHITSÜR
Ao Officer's Telungjem (AOT) ajanga Tenüngsang agütsüba

nung Sl. No. 2 nung aliba Shri T. Wati Aier tebu tenüng Shri K.
Tiameren Aier sernung aibelena "Lt. K. Tiameren Aier" ta inoktsü.

Anungji iba ya zülua aliba ama masü saka “Shri K. TIAMEREN
AIER” ta azüngtsü aser angatettsü mepishir. Aibelenba aser
metokmeperi atema kanga sasar.

Sd/-
LIMASUNEP JAMIR, IPS

President, AOT

Sd/-
RONGSENLEMZUNG

General Secretary, AOT

Singapore,  Mongputeni/
Oct. 30 (Agencies): Hackers
temi alima nung
cryptocurrency exchange
tulutiba Binance nungi sen $6.3
billion auyaogo, aser aikati
North Korea dak temulung
malemer aser digital assets
nung tamang akaba
anokshitsür ta ashir.

Iba osang angashir
cryptocurrency jenjang ajema
akum aser Binance-i senotsü
agizükba soit aser takoksa
parnoki agütsütsü ta ashi.

Auyaba rongsen ya
tesadang kashi Tether, Circle
aser Trump-i bhukumba World
Liberty Financial ama
stablecoin agütsür temi kanga
kera soita ayu.

"Ibai kanga tebenja lir, aser
iba tebilemtsü bentettsü asoshi
ozüng amshirtem den akokba
lenmang nung teka amteper
inyaker," ta Binance-i X post
ka nung ashi.

Customer indang sen
kumzüka lir aser kongshia aliba
rongsen kar soittsü asoshi
partners den külemi inyaktar
aser tang tashinung sen $3
billion shi jangjatetogo ta ashi.

Ghonda 45 tsüngta
withdrawal services
tenzükshitsü imlar. Parnoki
tanüngba sen $3.3 billion
indangbo meshisem.

Binance-i tamshir tem
asoshi secure asset  fund
lapoka lir, kong security alema
inyaksangshiba mapang
customer assets kumzüka
ayutsü atema $1 billion bitcoin
reserve yanglua lir, ta par
website ajaga ashir.

Aser  Co-CEO Teng-i
akoksaba tem company sen
nungi menoktsütsü ta ashi.

Rongsen paikaji
Brehostibar aonung menur
minute 20 shi tsüngta auya
aser taoba mapa iba ama
inyakba nung North Korea
tenüng sena aliba den
mesükteper, ta US blockchain
analysis firms TRM Labs and
Chainalysis ajanga ashir.

Iba mapa inyakertem yagi
Binance-i hacker-controlled
wallets azüngtsütsü atema
amshiba wallets order sütet,
koba 2025 küm crypto
exchange Bybit nung auyaba
den kasa liasü, koba North
Korea mapa lir ta US Federal
Bureau of Investigation-i
ashir.

TRM aser Chainalysis nati
iba ya North Korea mapa ta
amanger ta ashi.

North Korea-i küm aika
sorkar den sendaktepa aliba
cyber  units tem amshia
senotsü auyaa arur, ta US aser
South Korea ketdangsür aser
cybersecurity experts temi
ashir.

Ajisüaka North Korea-i
yamaji meinyaker ta ashir.

"Nenok indang sen
kumzüka lir  aser onoki
takoksa ajak meyiptsütsü.
Onoki bushisüngdangba nung
nisung kijai inyak ta bushiteta
mali," ta Teng-i social media
X nung ashi.

"Ibai puti otsü nung hack
tulutiba lir," ta market maker
GSR nungi Aravind
Srinivasan-i ashi.

Bitcoin ya hopta trok nung
tajemtiba kuma sen $76,368
jenjang nung liasü aser shilem
asem dak tali ajema ita ana
nung tajemtiba kuma sen
$2,178 jenjang liasü aser
tajungba akum.

Mezüngbo Binance Coin ta
sür Binance fees agütsüba
nung amshitsü asoshi sayaba
BNB ya tesüiba ghonda 24
tsüngta shilem pongu ajema
sen $709.70 jenjang nung liasü.

Mezüng bushisüngdangba
mapang Binance engineer ka
meyong hack sür aliba laptop
nungi iba auyaba maparen ya
tenzük alitsü südi ta ajitet, koba
ajanga auer yagi parnok
systems ka telungi ia temelaba
makai senotsü ya agizük asütsü,
ta Binance-i ashi.

Mapang tatsüka lir
company-isa  auyatsü
tenzükdang tesem talila

ngutetogo ta ashi.
Auyar temi Binance wallets

ana indang pr ivate keys
amshitet alitsü südi, ta Tokyo
nung tangbo shibanger aliba
bitcoin exchange Mt Gox
tekolak Mark Karpeles-i ashi.
Mt Gox ya bitcoin exchange
company ka liasü, saka küm
ter dak tema jakdang sen $500
million jenjang bitcoin auyaba
sülen chirep.

"Binance-i par rongsen ya
systems balala nung lemsar
liasü ama ajiteter, anungji
rongsen shilem kar nung kisüng
kongshitet, ajisüaka khen hack
asübaji takoksa tulu lir," ta pai
ashi.

Rongsen samaba dak alia
iba security breach yagi crypto
sector tali benjadaktsütsü, koba
US interest rates t imba
akumba aser exchange-traded
fund alir temi meshiba ajema
akumba tebilemtsü nung lir, ta
teshisadanger temi ashir.

Binance amshir temi digital
assets tem alitsü, ayoktsü aser
melenteptsü melar, aser alima
nung register sür amshir million
335 lir aser par ket nung
rongsen ya sen $162.8 billion
shi jenjang lir, ta parnoki 2025
annual report nung shia liasü.

Stablecoin agütsür Tether-i
ashiba agi, iba tatalokba dak
sendakba nung sen $1.57 billion
jungnüa indang assets soita lir,
aser Circle-i sen $800 million
dak tali soita lir.

World Liberty Financial-i
senotsü soittsü asoshi kibur
BitGo den inyak ta ashi aser
Binance co-founder Yi He-ia
stablecoins nung sen $27
million aser sen $2 million
jenjang World Liberty tokens
soita lir.

Crypto firm Ripple-ia sen
$200 million shi indang assets
soita lir, ta Yi-i ashi.

Taoba küm iba ama 150 ben
jungnüa inyakba mapang sen
$2.9 billiion jenjang
cryptocurrency auya, ta TRM
Labs nung researchers temi
ashir.

Hackers temi Binance nungi sen $6.3 billion auya

Madrid, Mongputeni/Oct.
30 (Agencies): kanga kera
jajaba train ana tsüktepba mechi
ni mapa nungi manentsü, ta
Spain indang transport minister-
i ashi, kong nisung 69 asü.

Madrid nung osangbener
senden ka nung jembidang, ni
kecha miimshitsü mali, ta Óscar
Puente-i ashi aser sorkari iba
lendong tera bushia aotsü
nangzükba nenshi aser
tasüngdangba aika langzütsü
nüngdaker ta shia liasü.

"Tang ni inyaktsübaji ni kü
mapa nung ni alitsüla asü ta
asüba indang mejembie
tebilemtsü koktettsüba ya lir," ta
Puente-i ashi.

Iba lendong atalokba sülen
transport minister ya mapa
nungi anentsü akhanger, aser
yangji yimtenren tsütsü pa den
tokteper, trade unions aser
Bodhbar aonung transport
ministry kima longkak aitertem
dena lir.

Sorkar meyong Renfe high-
speed train kati central Toledo
province kübok Urda jila anasa
Iryo company meyong anena
aliba train ka tesülen
Bodhbarnep oa atsükba nung
nisung aika asü aser timba ang
yiru.

Brehostibar aonung
bushisüngdanger temi report ka
lemsatepba nung Renfe train ya
tsüktepba mapang 160km/h
(99.4mph) aser 200km/h
tetsüngta nung jaja liasü, anungji
iba train tejaklen ya anena aliba
train tesülen oa jangok.

Hokulbarnep Spain Ato
Kilonser Pedro Sánchez-i, Spain
indang high-speed rail network
nung nüburtemi tamang kaa
aliba raksaogo aser küm ka
tsüngta kasa lendong anaben
ajuruba ya magizükteter, ta
nenshia ashi.

January ita kasa Madrid-
Seville lenmang nung Spain
south tsütsü Adamuz nung train
ana tsüktepa nisung 46 asü.

Bodhbarnü lendong ya
Europe indang modern history
nung rail lendong tamajungtiba

alitsü aser Spain nunga 2013
sülen lendong tamajungtiba
alitsü.

Anepdang 8:30 ako meta
computer ka mapa meinyakba
ajanga lendong ajuruba train ana
ya densema senzüa aliba trin
trok anentsüsa akum, ta Puente-
i Bodhbarnü ashi.

Audio recordings temai
adokba Spanish media nung
prokshiba nung lendong
matalokdang train drivers aser
control centre ka tsüngta
sensaksemba temai adokogo.

Madrid indang control centre
aser train drivers ana tsüngta
sensaksemba audio recordings
asem nungya tejakdang
kilometer 25 shi pilar train ka
anendaka liaka high-speed train
ka ya aotsü temelaba agütsür
ama angateta liasü.

Speed tenokdangba makai
trains aotsü totuyuba agütsütsü
asoshi telemtetba agiba rasaa
meshitettsü, ta Puente-i ashi.

Hokulbarnü Puente-i jong
ama mapa inyaktertem kata pai
mamshitsü ta ashi.

Iba lendong ajanga
tasüngdangba aika arur aser
itemji ka khen ka ta reprangner,
ta pai ashi.

"Bushisüngdangba nung
nisungi aibelenba sayura, onoki
tapet mera agitsü," ta pai ashi.

Linük nung anogo asem
mang ayimer, aser trade union
CSIF ajanga Puente mapa nungi
anentsü takhangba agütsüba
sülen conservative People's
Party-ia takhangba agütsüogo.

Ajisüaka Puente-i pa
menden nungi malutsü ta
Hokulbarnü ashi.

"Mapa yutsütsü ya ni asoshi
temelatiba, saka ibaji kü yimya
den mapet aser Ato Kilonser-ia
küdang aji inyaktsü mashi," ta
pai ashi.

"Asürtem aser par
kinungertem asoshi ni temulung
shiranger aser kanga jashir…
Iba tejashi ya ajanga ni
marakzüteti mekumdaktsütsü.
Iba tebilemtsü atema asenoki
lenmang bushitsüla."

Tehran, Mongputeni/Oct. 30
(Agencies): United States aser
Iran tsüngta raraba nung
ceasefire ka asendenshitsü
asoshi jembishinütsü atema
Qatari mediators tem Tehran
tonga aruogo.

Gulf linük indang Ato
Kilonser asoshi senior adviser
aser Foreign Minister Sheikh
Mohammed bin Abdulrahman
bin Jassim Al Thani-i anir Qatari
delegation ka US ketdangsür
den angatettepa jembishinü
akatsü aser shisa agiteptsü
asoshi Hokulbarnep Iran yimtiba
tongogo, ta Iran indang state
news agency IRNA ajanga ashi.

Washington nungi osang
balala agütsüba mapang tang
tesüsa tangatettep kati arutsü
merangba mera ya agir alitsü.

US Vice President JD Vance-i
Iran security chief Mohsen
Rezaei dangi züluba shiti ka
Deobarnü agütsüogo aser junga
agizükogo ta angashir.

Ajisüaka US Tir Donald
Trump-i Gulf nung par tembar
linüktem dang taruba hopta US
midterm election sülen mapang
tatsüka kanga sashia military
campaign alitsü asoshi renema
atatsü shiogo, ta The Wall Street
Journal ajanga ashir.

Vance-i züluba shiti ya
Qatari delegation ajanga agütsü,
kong US-i asendenshir amakba
nungi kumzüktsü asoshi Iran
nung 'diplomatic process' tasen
tenzüktsü shia lir ta angazüker.

Shiti nungya aser iba sülen
jembishinüba nung 'peace
terms' tejangja ayimjemtsü shia

mali saka jembishinü akatsü
atema framework ang lir, ta
osang ajanga ashir.

Tang tashi Tehran
ketdangsür nungi telangzüba
agüja mali, saka shiti züluba
yimya ya taoba mapang US
administration nungi osang
yokba dang nungibo tajungba lir,
koba Iran ketdangsür temi pela
agizükogo, ta Tehran nungi
osangbener kati ashi.

Qatari delegation ya Iran-i
telangzüba agütsüba meshitsü
atema aser tesendaktep
lenmang tasen indang rasaa
ashitsü asoshi aru südi ta
amanger, ta osangbeneri ashi.

Iba atema senden ka hopta
tsüngta Doha mesüra Istanbul
nung amentsü, ta osang ajanga
ashir.

Ceasefire atema Qatari ketdangsürtem Iran nung lir

"Asüng mapa junga inyaktsü asoshi
renemshiba tajungtibaji tanü mapa tajung

inyakbaji lir."

B I L E M D A N G A N G

Wrestling World Championship:
Manisha Bhanwala-i otsü yanglu

Longleng District Inter-Departmental
Sports Meet 2026 tenzükogo

Advisor Temjenmenba-isa
Jangpetkong-ji Ao lima nung
Pioneer tsükong asü, saka
tanübo iba meraketto
samaogo,saka ano iba
jenjangto tanaben  shia
arudaktsüdi arung,
Jangpetkong nunger asoshi
teinyaktsü jenti dang lir,
anungji Jangpetkong nüburtem
longjemer mapatong ajak nung
teka amteper inyakdi ta
ayongzüka jembi.

Sentong nungsa iba
lenmang yanglutsü asoshi
Contractor Wb.Niholu Ayemi-
i jembidang iba mapa inyaka
aoba mapang nung
teinyakertemi tajungtiba nung
aser tekaratiba nung mapa
inyaka aotsü merangtsü
anungji iba mapang nung
Jangpetkong nung aliba
nüburtemi kanga dang
tangatetba ta jung
yaritepdaktsünerta, iba mapa
ya tembangtsü asoshi India
sorkari küm 2 züngzükja lir
saka küm 1 sür tesadang nung
renemtsü merangtsü, anungji
nüburtemi kanga dang nungita
yariteptsüla,  asenok ajak
yaritepa inyaker kelen ano
Phase-1 ji tekaraba nung jung
junga tembanger  ano Phase-
2 ji inyaka aotsü merangtsü ta
lemsatepa ashi.

Jangpetkong Senso
Mungdang Tir Wb.C.Imo
Walling-i  mapang tatsüka agia
jembidang Jangpetkong nübur
nungtakba mapa aika lir saka
item rongnung Jangpetkong
tsükong lenmang ya
tongtipangtiba lir  nübur

Jangpetkong tsükong lenmang...
STATE OSANG : Tapak 1 nungi...

Dimapur, Mongputeni/Oct.
30 (TYO): Longleng District
Inter-Departmental Sports
Meet 2026 tenzükba sentong
October 29, 2026 nü Multi-
Purpose Indoor  Stadium,
Longleng nung "Unity,
teamwork and physical well-
being" omen nung ajemdaker
agia liasü.

Iba sentong nung alakteta
jaoker  ama Deputy
Commissioner Longleng, W.
Manpai Phom, NCS aden aser
Assistant Professor, Yingli
College, Longleng, Daphne
Chungphang menden liasü.

Sentong tenzüka Pastor,
Police Baptist  Church,
Chingthai Phom, Longleng
ajanga sarasadem aser ADC
and Convenor  Longleng,
Thungchanbemo Tungoe, NCS
ajanga pela agizükba o jembi.

Deputy Commissioner, W.
Manpai Phom-i iba sentong

nung jembidang,  Inter-
Departmental Sports Meet ya
trophies angutsü mesüra
matches akoktsü atema
toktepba kisüng masü saka
nüburtem lungjemdakja kati ka
tali angatettepa aser temang
anema aliba ajungkettsü asoshi
lir ta ashi.

Ketdangsür aser staff tem
departments balala  kübok
inyakaka department shia ya
nisung temang ka nung shilem
ka-ka ama inyaker aser sorkar
tashi ita inyaktsü asoshi unit
ajaki tongtipang shilem agir, ta
ashi.

Tang takum aliba yimyatem
reprangdangra, mapa nung
mapang talanglang mener
inyaker aser temang arakzüa
inyaksangshiba ajema akumer,
anungji nisung ajaki temang
anema alitsüba nung temulung
agütsütsü ta li tongtipang
akumer, ta ashi. Pai shilem

agirtem dang iba saisapong
sentong ya temang arakzüa
inyaksangshiba,  temang
anema alitsüba aser
department balala nungi külem
tenzükertem tsüngta
tesendaktep tashi itshitsüba
maongka tajung ka ama agitsü
ayongzüka liasü.

Iba saisapong sentong ya
kati ka tali tajungba nung
metettepba mapang ka ama
agitsüla, kechiaser iba ama
sentong yagi teamwork, kati
ka akumtsüboa amshiba
adokdaktsür aser sorkar mapa
inyakertem tsüngta telungjem
tali akangshidaktsür, ta ashi.

Sentong nung Yingli
College, Longleng nungi The
Chaos Crew ajanga tsüngsang
ka agi shilem agia liasü aser
Distr ict  Sports Officer,
Longleng,  Kenongotto
Thokhwe-i ketdangsüa
tenangzükba agia liasü.

nungtakba reprangteta iba
lenmang ya  yanglutettsüsa
Advisor Temjenmenbai bener
arutetba asoshi Jangpetkong
tsükongsanger ajaktenüng
nung tepelaba metetdakja ashi.

Jangpetkong Senso
Mungdang Tir iba lenmang ya
Jangpetkong nunger ajak
asoshi lir, anungji iba lenmang
yangluba mapang ali kibur aser
yim shingaia tax magitsüla ta
tsükong mungdang tenung
nung ayongzüka jembi.

Changki Yimlang Baptist
Arogo Pastor
W b . N o k s a n g m e r e n
Longkumer-i Tsüngrem
lenisüba jazüka sarasademer
sentong tenzükba den
Jangpetkong tsükong nung
aliba yim ajak nung Council
Chairman-temi jembiba den
E x e c u t i v e
E n g i n e e r , P W D ( R & B )
Mangkolemba Division
Er.Chubatoshi ajanga  mapa
koda inyaka aotsü iba indang
teratet tejangja
metetdaktsü,29 jangpetkong
A/C NPF Tir
Wb.Aodangnok,JKTM Tir
Imomanen Tzüdir aser Village
Council Changki Chairman
W b . T s ü p o n g t s ü n g b a
Changkiri parnokia shilem agia
jembiba den ano Watsü Telen
Changki ajanga ken tajung ka
aten  aser Changki Baptist
arogo Pastor Wb.Allen Amri
ajanga tenüngsang agüja
sarasadema sentong tembang
aser Wt.Shilulemla Longchari
ketdangsüba nung sentong
agia liasü.

Dimapur, Mongputeni/Oct.
30 (TYO): Indian Football
League (IFL) 2026-27 nung
tang mezüng shilem agir
Nagaland United SC-i
Hokulbarnü TRC Stadium,
Srinagar nung season tenzüka
Real Kashmir FC den asayaba
nung 3-1 agi takok angu.

JH Remlala-i asaya
tenzüker minute asem buba
nung goal ka agütsü aser minute
21 buba nung Vanlalhriatzuala
K-i tanabuba goal agüja liasü.

Minute 59 buba nung
Nagaland United captain
Rohmingthanga-i pasasa goal
ka idakja Real Kashmir teimla
tasen ka angu, saka
Vanlalhriatzuala-i ano minute 74
buba nung goal ka agüja points
asem ngur iba asaya tembanga
liasü. Vanlalhriatzuala nem Man
of the Match agüja liasü.

Iba ya Nagaland United SC
asoshi mezüngbuba takok alitsü
aser Indian Football League
nung mezüngbuba points ngua
sayamung tenzükogo.

Nagaland United head coach
Kaizad Ambapardiwalla-i
starting XI nung asayar pongu
arishi küm 22 tekübok alirtem
shima defence nung C
Zomuanpuia, Laldanmawia aser
Stephen Lalrinfela asaya,
midfield aser attack nung
Laltnanzova aser JH Remlala
liasü.

Real Kashmir head coach
Ishfaq Ahmed-i 4-4-2 formation
nung asayatsü shimteta
goalkeeper James Kirthan
amen aser under 22 asayar ana,
forward Khullakpam Zahir
Khan aser defender Amzard
Khan liasü.

Asaya tenzüker minute
asem buba nung Stephen
Lalrinfela-i meta talang nungi
thrown-in asüba ajanga Real
Kashmir penalty area nung
mangmangtepa liasü. Remlala-
i mezüng yoktsü merangba
nokdang saka paisa ano
tanaben metsüokja liasü.

Minute pongu buba nunga
Nagaland United asayar temi
goal ka agütsütsü maongka
tajung angu, saka parnoki iba
maongka magitet.

Minute 13 buba nung Real
Kashmir indang captain aser
forward nung asayar Marcus
Leric Jr Joseph-i kanga kera
asema ao, saka Joseph
Lalvenhima-i pa dangi yoktsü
merangba X Zomuanpuia-i
rakzük. Minute ka lir centre-
back Mohd Sajid Dhot-ia
clearance ka agütsü saka iba
maongka magitet.

Real Kashmir nungi asayar
temi ball ya timba amshia liasü,
saka Nagaland United asayar
temi kanga süngjema tanen
makai goal yoktsü merang.
Minute 21 buba nung azüklen

nungi ball aruba Vincent
Lalduhawma teko agi agizk aser
Zim uansanga dangi yok, shibai
ano Lalduhawma nemsa
meyipa agütsü. Pai Vincent
dangi yok aser Vanlalhriatzuala
dangi yoka pai tetsüng abelen
agi metsüokja 2-0 akum.

Minute 24 buba nung Real
Kashmir-i goal ka kepzüktsü
ama liasü, kong Oinam
Sanatomba Singh-i abelen nungi
cross ka agütsüba Thabiso
Nelson Brown-i penalty area
nungi tekolak agi tongloktsü,
saka crossbar alema ao.

Asaya mezüng noklem
tembangba sülen Real Kashmir
nungi asayar temi kanga
meranga asaya, saka parnok
nükjidong metongtet.

Minute 59 buba nung
achichilen nungi Lalvenhima-i
cross ka agütsüba Nagaland
United captain Rohmingthanga-
i tongtoktsü merangdang asaa
mesür aibelena par net nung
tonglokja 1-2 akum.

Ajisür Real Kashmir
asendenshir asaya, saka minute
74 buba nung achichilen nungi
Zomuansanga-i agütsüba ball
Vanlalhriatzuala-i agizüka
idaktsü aser goal 3-1 akum.

Minute 83 buba nunga
Nagaland United defender
Laldanmawia-i kanga junga
metsü, saka James Kirthan-i
nokdanga liasü.

Astana, Mongputeni/Oct. 30
(Agencies): Hokulbarnü
Manisha Bhanwala-i otsü
yanglua Wrestling World
Championships nung India tsür
rongnungi gold medal angur
mezüngbuba kumogo aser
Sushil Kumar-i 2010 küm tebur
66kg title nung iba jenjang
tongtetba sülen linük nungi iba
jenjang tongteter melangteper
tanabuba akum.

Astana, Kazakhstan nung
America tsür Abigali Nette den
final asayaba mapang lai 8-6 agi
takok ngua tetsür 59kg gold
ngua liasü.

Manisha ya 0-6 agi Nette
memenepi liasü, saka lai

temulungtetba tulu nung
asendenshir asayaa tetsür
melangtepba world
championship nung tematiba
jenjang angutsü India mapang
talangka ataba tembang.

Lai takok anguba ya India
tsür melangteper asoshi
otsüsütsü mapang ka liasü, kong
India tsür asem kasa World
Championships nung tang
mezüngbuba gold medal match
asaya.

Brehostibarnü Neelam Sirohi
(50kg) aser Kajal Dhochak
(76kg) silver angu, ajisüaka
Manisha-i India nunger iba
asayamung nungi gold ka bener
meyipa shilangtsüsa asayatet.

IFL: Nagaland United-i mezüng asaya nung takok nguogo

